
〈安集流移。勞來還定。以助成周宣鴻鴈之政。此政㣲臣學道愛人之素志。而又可少寬陛下宵旴之憂。豈非所願。臣固當治裝如期就道。扶病疾趍。〉

〈仰奉一再趨行之詔。特以親年益高。而臣禄仕不止。則未免使之逺涉道路。輕棄郷井。重建其意。上背禮經之訓。下貽有識之譏。若夫材識之短淺。〉

〈筋力之衰憊。又在所不論者。伏望皇帝陛下照其平日未嘗矯飾。不敢欺罔聖聽。不嫌反汗。别選材能。使當一面。以成就愚臣終。養之志。臣不勝祈〉

〈天俟命。席藁待誅之至。第三辭免奏劄臣仰惟陛下俯念簮履之舊。不忍遐棄。特加任使。連賜温詔。以督其行。顧臣何者得此恩寵。感極涕零〉

〈不知所報。然臣實有未盡之悃。不敢有隠於君父。臣愚戇自守。仇怨衆多。向者權臣用事。臣待罪政府。數以議論違忤其意。遂遭排斥。歸自三山。每〉

〈虞傷害。杜門奉親。不交人事。恐辜陛下保全之意。通者皇威震赫。天日再潰。萬物吐氣。臣於斯時。固願少效尺寸。惟是偏親之年日益高邁。而臣亦〉

〈蒲柳凋零。志氣消鑠。無所可用於世。以此勉强不前。又况留都重寄。今日尤為遴選。聘。使雖馳。而備禦難弛。流移未便。而廪給不充。强壯散處。而盗〉

〈賊當慮。使臣不度。材力。冐昧一行。必至顛踣。他日倍費。陛下保全。故不若及今控告。臣恐千慢今之誅。不免畢騎擇日首𡍼於中路聽候䖏分。儻賜〉

〈憫憐許臣仍奉祠禄。臣即退歸田里。闔門百口仰戴天地父母生成之造。不勝大願。數冐天威。罪在不赦。惟陛下財幸。辭免劄子臣聞為人臣〉

〈者無以有已。東西南北。惟上所命。臣災患餘生。技能無取。甫終禮制。即拜起家之詔。雄藩制閫。地據上㳺。委寄隆重。在臣何人。已試無狀。何以當此。〉

〈此皆陛下俯念秦邸之舊。嘗陪國論之末。不忍遐棄。故亟䟽榮。臣義當疾驅以禀上命。或有萬分之一可寬陛下之憂。顧捐軀畢命。何敢辭避。實縁〉

〈早衰多病。形容憔悴。痼疾纏綿。自居苫塊。幽憂度日。復為寒濕之所。中。初則上攻心腹。已乃下疰腰膝。飲食起居。皆有妨礙。朝夕藥餌。不離于口。竊〉

〈料來日。亦自無多。若迫於威嚴勉强就塗。必且斃於道路。重煩惟盖之閉藏。兼臣百念乆已灰冷。慨念先世。率不得壽。臣去掛冠之年。又已無幾。若〉

〈必待年而後有請。恐已無及。是用刳心歴誠。控告君父。使臣得因納禄。可延旦暮之景。是陛下與臣以更生。非止寵以一時之榮禄而已。誓當㗸環〉

〈結草以報慈造。輙敢再冐天威。復申謝事之請。伏望陛下亟收誤寵。俯從臣乞。萬一陛下以臣未先朝露。不欲便令與草木俱腐。則與臣以一祠禄。〉


〈使安田里。以便毉藥。少延殘喘。亦臣望外之幸。惟陛下矜哀而幸聽臣意迫情切。戰栗以俟。辭免奏劄臣荐承明詔。固難千方命之誅。然實有〉

